
Свята Хлеба: Залатое Дажыначнае кола 

да 20-ці годдзя з пачатку правядзення 

рэспубліканскіх Дажынак 

 

Дажынкі - старадаўняе народнае свята беларусаў, звязанае з 

заканчэннем жніва. Дажынкавыя абрады былі скіраваны на тое, каб 

аддзякаваць «духам нівы» за хлеб, захаваць яе плѐн на наступны год. 

Дажаўшы жыта, жнеі ўпрыгожвалі апошні сноп кветкамі і стужкамі, плялі 

вянкі з каласоў і кветак і з песнямі ішлі ў вѐску. Зайшоўшы ў двор, яны 

перадавалі апошні сноп гаспадару, які запрашаў іх за гасцінны стол з 

абавязковымі абрадавымі стравамі - блінамі з маслам і сытой, крупяной 

кашай. Усе абрады суправаджаліся дажынкавымі песнямі. 

Такім чынам, святкаванне заканчэння жніва мае вельмі глыбокія 

векавыя карані і славіць дзве найвялікшыя каштоўнасці - чалавека-

працаўніка і нацыянальную культуру. «Хлеб - усяму галава!», «Хлеб на стале 

- дастатак у хаце!» - казалі нашы продкі ў даўніну. Гэтыя адвечныя ісціны 

дарагія і сѐння кожнаму беларусу. 

«Дажынкі» у Беларусі раней праходзілі па традыцыйнаму прынцыпу. 

Рабілася гэта даволі звычайна: у той або іншай гаспадарцы падлічвалі 

ўраджай, збіралі людзей і ўзнагароджвалі лепшых за працу. Абавязковым 

атрыбутам свята былі сноп жыта і сімвалічны каравай з толькі што сабранага 

збожжа. 

Пачынаючы з 1996 г. па ініцыятыве Прэзідэнта краіны Аляксандра 

Рыгоравіча Лукашэнкі «Дажынкі» зрабілі агульнанацыянальным святам. 

Кіраўнік дзяржавы прапанаваў праводзіць іх штогод у адным з раѐнных 

цэнтраў, з абавязковым добраўпарадкаваннем гарадоў-кандыдатаў на 

правядзенне свята. У гэтых мэтах прымалася спецыяльнае рашэнне ўрада, 

выдзялялася фінансаванне. Была і яшчэ адна асаблівасць сучасных 

«Дажынак»: калі раней у іх прымалі ўдзел у асноўным вяскоўцы, то цяпер 

усе, ад каго залежыць лѐс сельскагаспадарчай галіны.  

Самы ганаровы госць на «Дажынках» - Прэзідэнт Рэспублікі Беларусь 

А. Р. Лукашэнка. Пачынаючы з 1996 г. ѐн ні разу не прапусціў гэта 

мерапрыемства. 3 рук кіраўніка дзяржавы пераможцы спаборніцтва на 

ўборцы ўраджаю і нарыхтоўцы кармоў атрымлівалі заслужаныя падарункі ~ 

аўтамашыны, камп'ютэры, тэлевізары, халадзільнікі, іншыя каштоўныя 

прызы. Лаўрэатаў па традыцыі перавязвалі пунсовымі стужкамі. 

«Дажынкі» ~ гэта і буйное мерапрыемства культурнай накіраванасці. 

Тут выступаюць вядомыя артысты, гучаць народныя песні, сваю творчасць 

прадстаўляюць майстры народных промыслаў. Усѐ гэта зрабіла трады- 

цыйныя «Дажынкі» рэспубліканскім фестывалем-кірмашом працаўнікоў 

вѐскі, які стаў своеасаблівым сімвалам сучаснай Беларусі.  

Фэстываль-кірмаш працаўнікоў сяла "Дажынкi" з рэспубліканскім 

размахам пачалі адзначаць у Беларусі штогод з 1996 года. Свята ўраджая 

праходзіла ў: 

1996 г. - Столін 

1997 г. - Масты 

1998 г. - Нясвіж 

2000 г. - Шклоў 

2001 г. - Мазыр 

2002 г. - Полацк 

2003 г. - Пружаны 

2004 г. - Ваўкавыск 

2005 г. - Слуцк  

2006 г. - Бабруйск 

2007 г. - Рэчыца 

2008 г. - Орша 

2009 г. - Кобрын 

2010 г. - Ліда 

2011 г. – Маладзечна 

2012 г. - Горкі 

2013 г. - Жлобін  

 Трэба адзначыць, што 1999 год стаў адзіным, калі свята адмянілі з-за 

рэкордна нізкага ўраджая па прычыне незвычайнай непагаддзі. 

Такім чынам, у 1996 г. забытая традыцыя радавацца сабранаму 

ўраджаю ператварылася ў рэспубліканскае свята – «Дажынкі». У першы раз 

яны прайшлі ў Століне, і з таго часу фестываль-ярмарка “вандраваў” па 

раѐнным цэнтрам усіх абласцей краіны, зменьваючы іх да непазнавальнасці.   

 У 2009 г. Дажынкі – ужо трынаццатыя па ліку за ўсю гісторыю 

правядзення гэтага народнага свята – прайшлі на кобрынскай зямлі. Горад 

пры падрыхтоўцы да іх непазнавальна змяніўся: так папрыгажэў, нібыта 

нарадзіўся нанава. Былі адрамантаваны амаль дзве сотні жылых 

шматпавярховак, гарадскія і сельскія школы, капітальны рамонт праведзены 

ў дзіцячай бальніцы, на станцыі хуткай медыцынскай дапамогі, амаль ва ўсіх 

аддзяленнях раѐннай бальніцы, заменены каналізацыйныя сеткі на галоўных 

вуліцах горада. Значныя сродкі былі ўкладзены ў добраўпарадкаванне вуліц, 

плошчаў, парку імя Суворава, набярэжнай, рэканструкцыю гарадскога Дома 

культуры, гасцініцы "Беларусь", стадыѐна "Юность", будаўніцтва амфітэатра 

ў парку імя Суворава, вяслярнага канала, лядовай арэны і аквапарка. Сѐння 

Кобрын нагадвае невялікі еўрапейскі гарадок – чысты, прыгожы, сучасны. 

Дзякуючы "Дажынкам" развіццѐ Кобрынскага раѐна атрымала новы імпульс. 

Апошнія «Дажынкі» рэспубліканскага маштабу прымаў Жлобін у 2013 

г. Але потым святу панізілі статут. Зараз «Дажынкі» праводзяцца толькі на 

абласных і раѐнных узроўнях. Але памяць пра рэспубліканскія «Дажынкі» 

жыве.  

…Святы прыходзяць і ўходзяць, а адроджаныя малыя гарады 

атрымліваюць магутны імпульс для далейшага развіцця, застаюцца радаваць 

сваіх жыхароў. 

